
1. Ընթացիկ վիճակը, իրավական ակտի ընդունման անհրաժեշտությունը.
Համաձայն Հայաստանի Հանրապետության հարկային օրենսգրքի 16.1-ին հոդվածի 1-ին մասի՝ կրիպտոակտիվի սկզբնական արժեքը որոշվում է Կառավարության սահմանած ցանկում ներառված բորսաներում ձևավորված գնի հիման վրա, մինչդեռ նման ցանկը սահմանված չէ:
2. Կարգավորման նպատակը և բնույթը.
Նախագծի նպատակն է ապահովել, որ հարկային բազայի որոշման համար կրիպտոակտիվների արժեքը գնահատվի վստահելի միջազգային բորսաներում սահմանված գների հիման վրա: 
Ցանկը սահմանվել է հիմնվելով բորսաների իրացվելիության և շրջանառության ծավալների, ինչպես նաև կիբեռանվտանգության և օգտատերերի քանակի վրա:
3. Ակնկալվող արդյունք
Հարկային բազայի որոշման համար կունենանք կրիպտոակտիվների սկզբնական արժեքի հաշվարկման հստակ և վստահելի մոտեցում:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կենտրոնական բանկի կողմից:
5. Այլ իրավական ակտերում փոփոխությունների կամ լրացումների անհրաժեշտությունը.
Նախագծի ընդունման դեպքում այլ իրավական ակտերում փոփոխություններ կամ լրացումներ կատարելու անհրաժեշտությունը բացակայում է: 
6. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին.
Նախագիծը ՀՀ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների էական ավելացման կամ նվազեցման չի հանգեցնում:
7. Կապը ռազմավարական փաստաթղթերի հետ. «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

